
〈乎民。繼自今壐書褒嘉。恩頼兼至。寵黄霸於頴川。侯卓茂於宻縣。使吾民得以涵泳〉

〈聖化。沐浴膏澤。其不兆扵斯乎。邑士民既鋪棻盛美。播諸歌頌。權拙訥不能。以聲成文也。為之序云。趙權瑞麥記。邑大夫王侯下車之明年夏四月。民有〉

〈以麥一莖三穗獻者。二以爲侯德所感云。侯受之謂其僚屬曰。吾何以堪之。惟吾〉

〈王耆定區宇。肇啓洪業。而句容宻邇王室。基本攸在。况今立號建國之始。而祉祥若斯。天其豈無意乎。隱而不彰。是蔽〉

〈乎王家之美。而貪天功也。其可哉。遂表其實。獻大府以〉

〈聞。既以播告中外。綸言撝謙推美歸下。激厲勸勉。嚴畏有加。匪頒下建。恩禮優渥。扵是吏慶民抃。〉

〈上下歡洽。膏澤弗愆。𡻕用大稔。邑士民乃相與謀曰。昔在宋開禧初。麥有祥如景。文載於石具在。今而不刻金石。將何以昭揭盛美。垂示永乆。遂用礱〉

〈石謁辭。而以命予。權。竊惟和氣致祥。天地之常經也。今侯嘉寵斯麥。以昭有吳受命之符。下歸美其〉

〈上。上推功於下。君臣同德。以和召和。斯民蓋將益被其澤。豈不重可貴哉。是足以記矣。侯名成。字國用。蘄春人。其爲治也。果毅以立事。廉公而愛人。縣丞劉。〉

〈名復仁。字克禮。揚州人。主簿任。名允。字執中。桃源縣人。典史汪。名宏。字守道。泗州人。同寅協恭。駸駸政績。固當大書特書。兹未暇詳者。特記瑞麥云。〉

〈犁眉公劉伯温集瑞麥頌。并序天厭元德。九州糜沸。羣猾并作。𥠖民惶惶。奔走無路。〉

〈皇帝提三尺劒。奮起草萊。指顧之間。豪傑景附。矛鋒所向。戰克攻取。皇帝心知天意之有在。爰舉有衆。以與萬姓請命。一征而取荆襄。再征而清浙江。〉

〈三征而閩海率從。四征而席卷全齊。五征而定周及梁。遂取秦𣈆舉燕趙。南交北貊。東夷西𦍑。海外之邦。莫不望風遣。使奉朔稱臣。拜伏〉

〈闕庭。於是民獲所歸。上下神祗。咸有依託。慶雲甘露。洊奏禎祥。帝心謙抑。每讓弗居。洪武三年五月。陝西寳雞縣進瑞麥一莖五穗者。一本三穗〉

〈者。三本兩穗者。十有餘本。蓋自兵興以來。王保保據周。李思齊。張思道。據秦燕𣈆趙齊梁之間。大豪小猾。或憑城郭。或聚山寨。皆假元爲名。分割境〉


〈土。擅兵相攻。扵是燕𣈆周秦之地。彌數千里。連𡻕無雨。百榖不生。民相殺食且盡。今年夏四月。〉

